
	Сабақтың барысы:
Қысқаша конспект. 
	   Мезолит. Мезолитте аңшылық кәсіптің сипаты өзгерді.Бірнеше мыңжылдықтарға созылған мұз дәуірінің аяқталуымен бірге ірі жануарлар жойылып бітті.Ал ұсақ,жүйрік аңдарды аулау қиынға түсті.Бұғы, бөкен,жылқы сияқты аңдарды бұрынғы тәсілдермен аулау оңайға соқпады.
Аңшыларға бұрынғыға қарағанда неғұрлым жетілген қару түрін табу қажет болды.Жүйрік немесе ұсақ аңдарды аулау үшін жылдам әрі алысқа ататын қару қажеттілік туды.Енді аңшылар сүңгімен лақтырып түйреу, садақпен атып алу әдістерін пайдалана бастады.Бұрын қауым болып аң ауласа,енді жекелеп аң аулау қалыптаса бастады.Аң аулауға қолайлы алқаптарды іздеп,жиі қоныс аударып отыратын болды.Мұздықтар ерігеннен кейін судың мол болуы балықтардың көбеюіне қолайлы жағдай туғызды.Бұл мезолиттік адамдардың балық аулау кәсібін игеруге,оның әдіс -тәсілдерін ықпал жасады Балық аулауға қармақ,ау,гарпун пайдаланылды,өзендерге бөгет салуды меңгерді сондай- ақ сал және алғашқы қайықтар мен ескектер пайдаланыла бастады. Мезолит дәуірі адамзат дамуының  елеулі  кезеңі болып, олардың өмір сүру салты  өзгерді. Адамдардың саны да артты. Мезолит кезеңінде ең алғашқы үй жануары – итті қолға үйреткен және оны аң аулауға қосқан.
Неолит.  Неолит  дәуірінде ұлы өзгерістер басталды. Бұл дәуірде  қарапайым шаруашылықтан өнім беретін өндіруші  шаруашылыққа өту  жүзеге асты. Бұған  дейінгі аңшылық пен терімшілікте  табиғаттағы  дайын өнімді пайдаланған болса, енді малшаруашылығы мен егіншілікті дамыту арқылы өздері өнім өндіретін болды.
Малды қолда өсіру арқылы терісін, етін, сүтін, жүнін өнім ретінде пайдаланды. Егін егу арқылы дәнді дақыл өнімдерін азық ретінде  пайдаланды. Мал жүнін өңдеудің нәтижесінде жіп иіріп, тоқымашылық дамыды.Малшаруашылығы мен егіншіліктің қалыптаса бастауы адамдардың  материалдық мәдениетін, дүниетанымын, ойлау, пайымдау жүйесін түбегейлі өзгертті.Өндіруші шаруашылықтың дамуы адамдардың тұрмысын жақсартты.Неолитте адамдар саз балшықтан ыдыстар жасаған.Берік болу үшін оны отқа күйдірген.Осылайша қыш құмыра жасау өндірісі дамыды.



	Сабақ барысында орындалатын тапсырмалар: 






	
1-тапсырма. Мезолит- Неолит дәуіріндегі адамдардың өмірі қалай өзгерді?

2- тапсырма. Кестені толтыр. 
                             Неолит дәуірінің ерекшеліктері

	                     Сұрақтар
	                           Неолит

	  Адамның биологиялық түрі
	

	  Адамның физикалық түрі.
	

	  Археологиялық мәдениет
	

	  Шаруашылық түрі
	

	  Кәсібі
	

	  Жетістіктері
	




3- тапсырма. 
Кестеде берілген еңбек құралдарының не үшін қолданылғандығын жазыңыз.
	Еңбек құралдары 
	Қолданылуы

	микролит
	

	садақ пен жебе
	

	дәнүккіштер
	

	келі, келсаптар
	


Дескриптор    Білім алушы
                        - микролиттің қолданылуы нысанын көрсетеді ;
                        - садақ пен жебенің қолданылуы нысанын көрсетеді; 
                        - дәнүккіштің қолданылуы нысанын көрсетеді; 
                        - келі мен келсаптың қолданылуы нысанын көрсетеді.

	Сабақты қорытындылау

